
юйюрню къадары

Къабарты-Малкъарда ишлери эл 
мюлк бла байламлы службала бла 
учрежденияла быйыл биринчи тогъуз 
айны ичинде къалай уруннганларыны 
юсюнден алгъаракъда республиканы 
Правительствосуну юйюнде вице-пре-
мьер Тембулат Эркеновну башчы-
лыгъы бла бардырылгъан кенгешде 
айтхандыла. Аны юсюнден КъМР-ни 
Башчысыны бла Правительствосуну 
пресс-службасындан билдиргендиле. 

- Республиканы экономикасында эл 
мюлк белгили жерни алады, -дегенди 

КъМР-ни Башчысы Арсен 
Каноков Север Кавказны уллу 
компанияларыны экинчи регион-
ла аралы форумларына къатыш-
ханды. Ол Кисловодскеде 26-чы 
октябрьде бардырылгъанды. 
Анда инвестиция башламчы-
лыкъла жашауда бардырылырча 
къалай этерге боллукъду деген 
соруу баш магъананы тутханды. 
«Эксперт-Юг» медиахолдинг 
РФ-ни Президентини СКФО-да 
толу эркинликли келечисини 
болушлугъу бла къурагъан фо-
рум жыл сайын бардырылады 
эмда аны хайырындан Рос-
сейни юг жанында субъектле-
рини башчыларына, регионда 
ишлеген уллу компанияланы 
топ-менеджерлерине жашагъ-
ан жерлерин айнытыуну баш 
борчларын айырыргъа, бирге 
ишлеуню да магъаналы соруу-
ларына жууапла излерге онг бе-
реди. Аны чеклеринде регионну 
уллу бизнеси аны экономикасын 
айнытыугъа салгъан къыйынла-
рына багъа бичиледи.

Къабарты-Малкъарны власть 
органланы бла предпринима-
тельлени араларында байлам-
лыкъла, хайырлы бирге ишлеу 
тап къуралгъаны бла юлгюлюге 
санаргъа боллукъду. Республика 
бюгюнлюкде башламчылыкъла 
жашауда жетишимли барды-
рылгъанларын, аны хайырындан 
кёп гарантияла бла ышаннгылы 
партнёрла къоллу болгъанын 
кёргюзтеди. Аны юсюнден фо-
румда Россейни Сбербанкыны 
Север-Кавказ банкыны правле-
нини председатели Пётр Кол-
тыпин айтханды. «Къабарты-
Малкъарда инвестицияла жаны 
бла да хал игиди.Проектлери 
болгъанла аланы бек тынгылы 
жарашдырадыла, завод ишле-
гени бла къалмай, ол чыгъар-

гъан продукцияны сатыуну да 
къураргъа керек болгъанына 
тюшюннгендиле. Регионну Баш-
чысы Арсен Каноков да аны иги 
биледи. Бу къымылдаугъа ол 
башчылыкъ этеди»,-деп черт-
генди Колтыпин.

Сбербанкны КъМР-де кредит 
бохчасыны ёлчеми 2012 жылда 
1-чи октябрьге 23 миллиард 
сомну тутханын, аны 13 мил-
лиарды предпринимательлеге 
ёнкючге берилгенин эсигизге 
салабыз.

РФ-ни Правительствосуну 
Председателини орунбасары, 
Россейни Президентини СКФО-
да толу эркинликли келечиси 
Александр Хлопонин, форумда 
сёлеше, къырал инвестиция 
проектлени жашауда барды-
рыугъа бёлген 100 миллиард 
сомдан жаланда 24 миллиарды 
юлешиннгенин билдиргенди. 
Аны сылтауу, ол акъыл этгенден, 
ахчаны алыргъа къыйын бол-
гъанындады. Алай аны алыуну 
амалларына жангыдан къарал-
лыкъды эмда ол вопрос прави-
тельствода сюзюллюкдю,деп 
къошханды полпред. Андан 
сора да, ол Север Кавказны ай-
нытыуну къырал программасын 
быйылны ахырына жарашдырып 
бошаргъа белгиленнгенини 
юсюнден билдиргенди.

Форумда округну 100 уллу 
предприятиясы тохташдырыл-
гъанды. Аланы санына КъМР-
ден «Кавказкабель», «Риал», 
«Этана» эмда «Плана» техно-
парк киредиле. Ахыр экиси уа 
энчи магъаналы проектлени 
тизмесине тюшгендиле.

Марина ХАПОВА,
КъМР-ни Башчысыны бла 

Правительствосуну
пресс-службасы

Къабарты-Малкъар -
башламчылыкъланы 
жашауда тийишли 
бардырыуну юлгюсю

Эркенов жыйылыуну ачхан кезиуде. - 
КъМР-ни агроэкономикасыны аты жа-
ланда бизни къыралда угъай, битеу Ев-
ропаны рынокларында окъуна айтылып 
башлагъанды. Сёзсюз, бу жетишмледе 
биз белгилеген службала бла учрежде-
нияланы да къошумчулукълары игиди, 
деп чертгенди ол.

КъМР-ни Эл мюлк министрини орун-
басары Казбек Коков республиканы 
аграрный бёлюмюню айныууна къырал 
иги себеплик этип тургъанын белги-
легенди. Сёз ючюн, жаланда быйыл 

1,5 миллиард сом чакълы субсидияла 
берилгендиле. Ол болушлукъ да кеси-
ни магъанасын кёргюзтгенди: быйыл 
биринчи тогъуз айны ичинде Къабар-
ты-Малкъарны эл мюлкю 21 миллиард 
сом багъасы продукция чыгъаргъанды. 
Дагъыда, толу болмагъан шартлагъа 
кёре, быйыл бизни республикада 800 
минг тонна чакълы будай жыйыллыкъ-
ды. Быллай бир къадар мирзеу КъМР-
де биринчи кере ёсдюрюледи. 

Жетишимле кёпдюле, алай
тынчайып къалыргъа да жарамайды

 Аланы къууанчлы халда 
бериуге  аталгъан жыйы-
лыугъа ата-анала, «Единая 
Россияны» КъМР-ни Пар-
ламентинде фракциясыны 
башчысы Борис Жеруков, 
Парламентни вице-спике-
ри Татьяна Саенко, партия-
ны регион бёлюмюню тол-
туруу комитетини башчысы 
Татьяна Канунникова да 
келген эдиле. Тюбешиуню 
ача, Борис Жеруков «Еди-
ная Россия» кёп тюрлю 
социальный магъаналы 
проектлени жашауда бар-
дыргъанын эсгертгенди, ол 
санда билим бериуню, са-
улукъ сакълауну айнытыу 
жаны бла да. «Бюгюнлюк-
де къыралда проблемала 
кёпдюле, алай жаш тёлюге 
болушлукъ этиу а - баш 
борчубузду», - дегенди. 

 Стипендияла окъууда, 
билим алыуда жетишим-
леге кёллендиргенин жаш 
адамла да айтхандыла. Те-
рек шахарны 3-чю номерли 
школуну окъуучусу Аманда 
Кодзокова, партияны ке-
лечилерине ыразылыгъын 
айта, «Единая Россия» 
бла жаш тёлю партнёрла 
болгъанларын чертгенди. 
«Мен да, жыл саным жет-
се, аны члени боллукъма», 
- дегенди. 

Нальчикни 2-чи номер-
ли лицейини окъуучусу 
Эфендиланы Радима уа 
бюгюнлюкде жаш тёлю 
окъуугъа итиннгенин бел-
гилегенди. «Биз окъуп, иги 
специалистле болургъа 
керекбиз, Къабарты-Мал-
къаргъа, Россейге да хай-
ыр келтирирча», - дегенди. 
Нальчикни 31-чи школуну 
окъуучусу Текуланы Ти-
мур да «Единая  Россия» 

КъМР-ни Парламентинде «Къа-
барты-Малкъарда жолда жюрюуню 
къоркъуусузлугъуну болуму эм аны 
игилендириу» деген темагъа «тёгерек 
стол» болгъанды. Республиканы жол-
ларында халны сюзюуге, аварияланы 
санын азайтыуну мадарларын белги-
леуге депутатла бла бирге ГИБДД-ны 
инспекторлары, жолланы таплан-
дырыугъа жууаплы ведомстволаны 
келечилери, медикле, такси служба-
ланы башчылары эм башхала да къа-
тышхандыла. Аны спикер Чеченланы 
Ануар бардыргъанды. 

Кенгешни ача, ол жолда къор-
къуусузлукъну жалчытхан  органла 
тамамлагъан ишге да къарамай, хал 
игиленмегенин чертгенди. «Биз бу 
теманы бошдан сайламагъанбыз. 
Жоллада аварияланы саны ёсгенлей 
турады, машинала кёпден-кёп болуп 
барадыла, алай жолларыбыз а ал-
гъынча къалгъандыла. Водительлени 
асламы низамгъа бойсунмайдыла,  
жорукъланы толтурмайдыла. Битеу 
бу затланы хатасындан боладыла 
аварияла, алада уа адамла ёледиле, 
къыяулу боладыла», - дегенди ол.

Чечен улу жолда халны игиленди-
риуге жораланнган федеральный эм 
республикалы законла, программала 

Черек районну администра-
циясында бу кюнледе «Единая 
Россия» политика партияны жер-
жерли бёлюмюню отчёт-айырыу 
конференциясы болгъанды. 
Аны район администрацияны 
башчысы, партияны жер-жерли 
политсоветини секретары Темир-
жанланы Махти бардыргъанды.

Ол, озгъан беш айны ичинде 
къаллай ишле тамамланнган-
ларыны юслеринден айта, по-
литсовет 24 кере жыйылгъанын 
эмда 82 вопросха къарагъанын 
билдиргенди. Аланы асламысы 
айырыу компаниялагъа, жа-
мауат-политика эмда адамла 
аслам халда къатышхан куль-
тура ишлеге хазырланыу эмда 
аланы бардырыу бла байламлы 
болгъанларын чертгенди. Пар-
тияны жер-жерли бёлюмюню 
членлерини саны 3112 адамгъа 
жетгенин айтып, Махти Османо-
вич къууандырырча шарт да кел-
тиргенди: отчёт кезиуню ичинде 
партиягъа 41 адам киргенди.

Аны бла бирге ол партияны 
даражасын андан ары кётюре 
барыр ючюн, адамла бла ишлеу-
ню бютюн хайырлы, бютюн ахшы 
амалларын излерге, табаргъа 
эмда жашауда бардырыргъа 
керек болгъанын чертгенди. 
Ёсюп келген тёлюню тюз ниетли, 
ариу къылыкълы юйретиуню уа 
артыкъда магъаналыгъа са-
нагъанды.

да болгъанларын, алай ала азлыкъ 
этгенлерин белгилегенди. Халны иги-
лендирир ючюн а, власть органла, 
бизнес,  граждан общество, битеу 
жамауат да биригип кюреширге ке-
рекди, дегенди. 

Парламент жолда жюрюуде халгъа 
дайым да эс бургъанлай турады. Де-
путатла бу жаны бла бир къауум закон 
жарашдырып, къабыл кёргендиле. 
Темагъа аталып жыйылыула, конфе-
ренцияла, «тёгерек столла» да бол-
гъандыла. Алада этилген эсгертиуле, 
жууаплы ведомстволагъа жиберилип, 
жашауда  бардырыладыла. 

Спикер оюм этгенича, халны та-
пландырыр ючюн, жолда жюрюуге 
къатышханланы барысын да дисци-
плинагъа юйретирге, пассажир транс-
портну айнытыргъа, жолда къоркъу-
усузлукъну жалчытыу жаны бла тыш 
къыраллы сынауну сингдирирге эм 
башха мадарла керекдиле. «Бюгюн 
ушакъны ачыкъ бардырып, пробле-
маладан къутулууну мадарларын та-
барыгъыбызгъа ышанама», - дегенди. 

Жолда жюрюуню къоркъуусузлугъу 
жаны бла къырал инспекцияны баш-
чысыны орунбасары Къулийланы 
Валерий келтирген шартлагъа кёре, 
быйыл тогъуз айны ичинде Къабарты-

Малкъарда 589 авария болгъанды, 
алада 132 адам ёлгенди, 738-си уа 
жаралы болгъанды. Ол а былтырдан 
иги да кёпдю. 

Къулий улу докладында водитель-
лени административ жууапха тар-
тыугъа энчи магъана бергенди. Ол 
айтханыча, жылны аллындан бери 
338 минг бузукълукъ ачыкъланнганды, 
асламында водительле кеф болуп, 
машинаны жюрютюрге эркинликлери 
болмай тутулгъандыла. Битеу да бирге 
285 минг протокол жазылгъанды, бу-
зукъчулагъа 112  миллион сом  тазир 
салыннганды. «Алай ахчаны жалан-
да 41 проценти жыйылгъанды – 43 
миллион сом. Былтыр а тазирлени 
жаланда 17 проценти тёленнгенди», 
- дегенди.

Докладчы оюм этгенича, водитель-
ле бузукълукъла этгенлери ючюн 
штраф жазылгъанлыкъгъа, аны тёле-
мей, жууапха тартылмай къаладыла. 
Алгъын, тазирни тёлеп, квитанцияны   
ГИБДД-гъа келтирирге керек эди, 
алай бусагъатда уа бу жорукъ кетерил-
генди. «Алай бла водитель терслигине 
тюшюнмейди, бузукълукъла этгенин 
тохтатмайды», - дегенди.  

Жолда къоркъуусузлукъну
хайырлы амалларын излегендиле 

Ахыры 2-чи бетдеди.

Жыйылыуда контроль-реви-
зия комиссияны ишини юсюн-
ден билдириу бла Хасан Са-
банов сёлешгенди. Ызы бла 
жашырын къол кётюрюу бла 
партияны жер-жерли политсове-
тини секретарына Темиржанла-
ны Махти, толтуруучу комитетни 
башчысына Мокъаланы Кемал 
айырылгъандыла. Политсовет 
да жангыртылгъанды, анга кир-
ген 21 адамны ичинде эл баш-
чыла, район администрацияны 
келечилери, эл мюлкде, билим 
бериуде ишлегенле, районну 
активистлери да бардыла. Беш 
адамдан къуралгъан контроль-
ревизия комиссияны жангы къа-
ууму да жашырын къол кётюрюу 
бла сайланнганды.

Конференцияда дагъыда 22-
чи регион конференциягъа 
делегатла айырылгъандыла, 
битеу да 12 адам. Партиягъа 
жангы киргенлеге уа партия 
билетле жыйылгъанла къарс ура 
тургъанлай берилгендиле. Пар-
тияны ишине тири къатышханла, 
аны даражасын кётюрюуге себе-
плик этгенле да унутулмагъан-
дыла. Аланы барысы да Ыспас 
къагъытла бла саугъаланнган-
дыла.

БЁЗЮЛАНЫ Залина,
Черек районну

администрациясыны
пресс-секретары.

Партия билетле,
ыспас къагъытла да

Ахыры 2-чи бетдеди.

алагъа бюгюн этген ышаны-
улукъгъа кертичи боллугъун 
айтханды.

Ызы бла саугъалау бол-
гъанды. Быйыл стипенди-
яланы вузланы 12 студен-
ти, колледжни 3 окъуучусу 
эмда 32 школчу аллыкъды. 
Бир айгъа уа школчула 350 
сом, профессионал билим 
берген окъуу юйлени келе-
чилерине 600 сом,  студент-
леге уа 900 сом тёленирик-
ди.   Анга тийишли болгъан-
ланы арасында КъМКъУ-ну 
педагогика факультетини 
студенти Гюлюйланы Бэлла, 
Шёндюгю гуманитар ин-
ститутдан Бёзюланы Алим, 
Хабаз элни школуну окъуу-
чусу Малкъарланы Галима, 
Москвада Гупкинни атын 
жюрютген россейли къырал 
университетни студенти 
Дмитрий Колесниченко эм 
башхала да бар эдиле.

Ахырында Татьяна Саен-
ко жашлагъа бла къызлагъа 
мындан ары да жетишимле 
болдуруларын тежегенди. 
Ол, бюгюнлюкде власть 
органла жаш адамлагъа 
ачыкъ болгъанын белгилеп, 
жыйылгъанланы барысын 
да  Парламентге келирге, 
аны иши бла шагъырейле-
нирге чакъыргъанды. «Ре-
спубликабызны келир кю-
нюсюз, сизге ышаныулукъ 
уллуду», - деп къошханды.

 Борис Жеруков а саугъа-
ланнган  жаш адамла бары-
сы да партияны резервине 
кийирилгенлерин айтханды. 
«Биз сизни унутуп къоярыкъ 
сунмагъыз, мындан ары 
да  жетишимлеригизге кёз-
къулакъ болуп турлукъбуз», 
- дегенди. 

ТИКАЛАНЫ Фатима.

Айырмалылагъа - «Единая 
Россияны» стипендиясы

Къабарты-Малкъар Республиканы
Парламентини депутаты Москаленко 

Владимир Анатольевични
полномочияларын болжалдан алгъа

тохтатыуну юсюнден
Къабарты-Малкъар Республиканы

Парламентини
Б Е Г И М И

«Къабарты-Малкъар Республиканы Парламентини депута-
тыны статусуну юсюнден» Къабарты-Малкъар Республиканы 
Законуну 4-чю статьясыны биринчи кесегини «а» пунктуна 
тийишлиликде Къабарты-Малкъар Республиканы Парла-
менти бегим этеди:

1. Къабарты-Малкъар Республиканы Парламентини 
депутатына бир республикалы округда «Единая Россия» по-
литика партияны Къабарты-Малкъар регион бёлюмюнден 
айырылгъан Москаленко Владимир Анатольевични полно-
мочияларын болжалдан алгъа, 2012 жылда 9-чу октябрьден, 
тохтатыргъа.

2. Москаленко Владимир Анатольевични Къабарты-
Малкъар Республиканы Парламентини Культура жаны бла 
комитетинден чыгъарыргъа.

3. Бу Бегим къабыл кёрюлген кюнден башлап кючюне 
киреди.

Къабарты-Малкъар Республиканы
Парламентини Председатели                   ЧЕЧЕНЛАНЫ А.
Нальчик шахар, 2012 жылда 25-чи октябрьде, №1246-П-П

Школланы тамата классларында, орта професси-
онал билим берген юйледе эм вузлада   айырмалы 
окъугъан эмда жамауат жашаугъа тири къатышхан 
жашла бла къызла окъуу жылны ичинде «Единая 
Россия» партияны стипендияларын алып турлукъду-
ла. Фахмулу жаш тёлюню кёллендириу   тёреге ай-
ланнганды, быллай къууанчлы ишле арт 3-4 жылны 
ичинде бардырыладыла. Быйыл а партияны сертифи-
катларына 47 жаш адам тийишли болгъанды. 

Илмуланы доктору, профессор Тетуу-
ланы Алим, конференцияны бардыра, 
сёзню бек алгъа университетни орус 
тил бла литература кафедрасыны та-
матасы профессор Ирина Куянцевагъа 
бергенди. Ол жыйылгъанланы быллай 
магъаналы конференция бардырыл-
гъаны бла алгъышлагъанды эм бу эки 
педагогну ана тиллени айнытыугъа 
уллу къыйын салгъанларын белгилей, 
ала миллет школлада  билим бериуню 
мурдорун салгъанларын чертгенди.

Философия илмуланы доктору, про-

фессор Эфендиланы Салих кесини 
сёзюнде бу темагъа  аталып быллай 
конференция биринчи кере барды-
рылгъанын эсге салгъанды. Мындан 
арысында ол сынауну андан ары 
бардырыргъа кереклисин  белгилей, 
эки педагогну ана тиллени окъутуугъа 
салгъан уллу къыйынларын  унутургъа 
жарамагъанын, аланы сынауларын, 
илмуларын кенг хайырланыргъа  кере-
клисин айтханды. Сёз ючюн, дегенди  
ол, Будайланы Ахмат кёчгюнчюлюкден 
къайтханлай окъуна, малкъар школ-

лагъа ана тилни окъуу китапларын, 
программаларын, кёрюмдюлю пособи-
яларын жарашдырыуну къолгъа алып, 
жаш тёлюге билим бериуню аягъы 
юсюне салыугъа уллу къошумчулукъ 
этгенин эсгертгенди.

Ызы бла саулай республикагъа аты 
айтылгъан педагог Николай Баговну 
юсюнден сёзюнде Салих Ибрагимо-
вич  аны къабарты тилни окъутууда 
къаллай жангылыкъла этгенин шарт 
юлгюле келтирип айтханды: «Бу эки 
педагог бизни халкълагъа Ушинский-
ледиле десек жангылмакъ. Аланы 
сынауларын башха республикалада 
да хайырланнганларын билебиз. Биз 
аланы башламчылыкъларын, илму иш-
лерин, сынауларын не аз да унутургъа 
керек тюйюлбюз. Бу алчы педагогланы 
атларын туугъан эллеринде, Нальчикде 
да орамлагъа атасакъ, тюз этерикбиз».

Ана тиллени окъутууну
усталарын хурметлегендиле

Илму конференция

Бу кюнледе Къабарты-Малкъар къырал университетде «Север Кавказ-
ны республикаларында къырал тиллени тинтиуню эм аланы окъутууну 
магъаналы проблемаларыны юсюнден» регион илму-практика конфе-
ренция болгъанды. Ол республиканы школларында  малкъар, къабар-
ты тиллени айнытыугъа эм окъутуугъа уллу къыйын салгъан педагогла 
Будайланы Жюнюсню жашы Ахматны эмда Николай Алиевич Баговну 
эсгериуге аталгъанды. Анга алимле, устазла, студентле, юбилейлери бел-
гиленнген педагогланы жууукълары, ахлулары къатышхандыла.

Жазылыу-2013Жазылыу-2013

Хурметли жамауат!

2013 жылны биринчи жарымына жазылыу 
кампания андан ары бардырылады. Сиз «За-
ман» газетге связьны къайсы почта бёлюмюнде 
да жазылыргъа боллукъсуз.
Алты айгъа жазылыуну багъасы тюрленмегенди, 
алгъыннгылай къалгъанды - 356 сом 10 капек. 
Бу магъаналы жумушну  узакъгъа созмагъыз.

Бизни индексибиз - 51532  

СЕМИНАР-КЕНГЕШ

Ахыры. Аллы 1-чи бетдеди.

Ахыры. Аллы 1-чи бетдеди.

БИЗГЕ ЖАЗАДЫЛА

Мени бюгюннгю 

ушакъ нёгерим Мал-

къондуланы Къайыт-

ны жашы  Харунду. 

Ол онтёртжыллыгъ-

анда Къазахстанда 

къойчу болгъанды. 

Ата-ана жокъ эдиле. 

Кесинден гитче уа 

тёрт сабий. Алагъа 

ата-аналыкъны Ха-

рун этгенди.

Совет Союзну за-

манында уруннган 

а дамгъа  намыс , 

сый да берилгенди, 

дейди Харун. «Ол 

заманда мен, уру-

нууну ветераныча, 

Болгариягъа  да , 

Польшагъа да барып солугъ-

анма. 1970 жылда Ленинни 

жюзжыллыгъына аталгъан 

байрамгъа Москвагъа ай-

лыкъ къозуладан элли эки-

син элтип баргъанма»,- деп 

эсгереди ол. 

Дагъыда бир юлгю. Харун 

Чегем районда биринчи бо-

луп къойладан къыш тёлю 

алгъанды. Алгъан къозу-

ларыны саны иги кесекге 

ёсгенди. Айхай да, къыш 

тёлю алыу тынч тюйюл эди. 

Болсада ол къыйынды деп 

артха турмагъанды.

Малкъонду улу сюйген 

ишине жашаууну элли эки 

жылын бергенди. Аны ючюн 

республиканы  сыйлы мал-

чысы деген атха тийишли 

болгъанды. Андан сора да, 

ол урунууда этген жетишим-

Уруннганлагъа - 
намыс, сый да

лери ючюн РСФСР-ни кёп 

сыйлы  грамоталары бла 

саугъаланнганды. Кёп соци-

алист эришиуледе хорлагъ-

анды, 9-чу-11-чи бешжыл-

лыкъланы ударниги эди. 1971 

жылда уа Сыйлылыкъны 

Белгиси орденнге тийишли 

болгъанды.  Арада иги ке-

сек заман озуп, 1990 жылда 

Ленинни ордени бла саугъ-

аланнганды. Харунну битеу  

саугъаларын санагъанда, 

аланы саны отуз экиден 

асламды.

Бюгюнлюкде ёмюрю 80 

жылдан атлагъан акъсакъ-

ал, туугъанларындан, туу-

дукъларындан къууана, сау-

саламт Тёбен Чегем элде  

жашайды.

РАЧЫКЪАУ улу Б.

Тёбен Чегем эл. 

Эл мюлк техниканы жан-
гыртыу жаны бла да респу-
блика бирси регионланы 
араларында алчы жерлени 
алады. «Аны юсюнден РФ-
ни Эл мюлк министерство-
суну алгъаракъда болгъан 
коллегиясында айтхан эди-
ле»,- дегенди министрни 
орунбасары.

Жыйылыуда дагъыда агро-
бизнес бла кюрешген гитче 
предприятиялагъа къырал 
къаллай болушлукъ этгени-
ни юсюнден сёлешгендиле. 
«Энди ишлеп башлагъан 
фермер» бла «Юйюр мал-
чылыкъ фермала» деген фе-
деральный программала бла 
222 миллион сом юлешинн-
гени да белгиленнгенди. 

Эл мюлкню жетишимлери-
ни юсюнден айтханда, анда 
малчылыкъ комплексни энчи 
белгилерге боллукъду. Ре-
спубликада бюгюнлюкде 
275 минг мал барды. Былтыр 
бла тенглешдиргенде, аланы 

Жетишимле кёпдюле, 
алай тынчайып 
къалыргъа да жарамайды

Къабарты-Малкъар Респу-
бликаны Айырыу комиссиясы  
КъМР-де регистрация этилген  
политика партияланы регион 
бёлюмлерини келечилери бла 
семинар-кенгеш бардыргъан-
ды. Анда сёз айырыу законода-
тельствода жангылыкъланы эм 
партияла бла байламлы законну 
юсюнден баргъанды. Аны ишине 
политика партияланы, ол санда 
«Единая Россияны», «Правое 
делону», «Народное делону», 
«Молодая Россияны», «Справед-
ливая Россияны», «Альянсны», 
«Республиканы», «Россейни 
аграрный партиясыны»  район 
эм шахар бёлюмлерини келечи-
лери къатышхандыла.         

Анда сёлеше, КъМР-ни Айы-
рыу комиссиясыны председа-
тели Вячеслав Гешев политика 
партияла битеу демократиялы 
къыраллада магъаналы  ин-
ститутха саналгъанларын, ала 
бусагъатда Россейде политика 
эм айырыу ишлени магъана-
лы субъектлери болгъанларын 
чертгенди. Къыралны политика 
эм айырыу системасында пар-
тияланы даражаларын кётюрюу 
политика реформаланы жа-
шауда бардырыуну магъаналы 
жолу болгъанын айта, политика 
партияла бла айырыу комисси-
яла бирге къаты байламлыкъда 
ишлерге керек болгъанларын 
белгилегенди. 

 Законодательствода жан-

гылыкъланы юслеринден айта, 
Избиркомну башчысы партия 
система мындан ары да  айырыу 
амалла  бла бирге кючлене, иги-
лене барлыгъына ийнаннганын 
билдиргенди. «Законлада башха 
тюрлениуле да боллукъларына 
сёз да жокъду. Кючлене баргъан 
партия система бара-баргъан 
заманда бютюн айнырыкъды. 
Деменгили россейли партияла 
айырыулагъа хазырланыуда эмда 
аланы бардырыуда  айырыу ко-

миссияланы союзниклери эмда 
болушлукъчулары болгъандыла 
эмда боллукъдула»,-дегенди.

Россейли законодательствода 
болгъан жангылыкъла бла уа 
жыйылгъанланы Айырыу комис-
сияны аппаратыны къурау-право 
бёлюмюню начальниги Залина 
Хамокова шагъырей этгенди. Сёз 
«Политика партияланы юслерин-
ден» эмда Россей Федерацияны 
гражданларыны айырыу эркин-
ликлерини эмда референдумгъа 

къатышыргъа эркинликлерини 
баш гарантияларыны юсюнден» 
Федеральный законлагъа кийи-
рилген тюзетиулени юслеринден 
барады. Алагъа кёре, РФ-ни 
субъектлерини къырал власть 
органларына эмда жер-жерли 
самоуправленияны органларына 
айырыулада къол кётюрюулени 
бир кюню тохташдырылады. Ол 
жылны сентябрь айыны экинчи 
ыйых кюнюдю. Башха заманда 
айырыуланы жаланда бу башын-

да сагъынылып келген органла-
ны полномочиялары болжалдан 
алгъа тохтатылгъан заманда 
бардырыргъа боллукъду.

Дагъыда бир жангылыкъ: 
алгъын бир мандатлы эмда кёп 
мандатлы айырыу округла бир 
айырыу кезиуге къуралгъан эсе-
ле, энди ол болжал он жылгъа 
созулгъанды. Айырыу участкала, 
референдумну участкалары, 
участковый комиссияла  да беш 
жылгъа къураладыла.

Айырыу комиссияны пред-
седателини орунбасары Сергей 
Евтушенко айырыула бла бай-
ламлы жангылыкъла айырыу 
участкалада ишни игилендирир-
ге, женгиллетирге да себеплик 
этериклерин айтханды. Онбеш 
жыл мындан алгъа къол кётю-
рюулени итогларын онеки кюн 
сакъларгъа тюшген эсе, энди 
ала экинчи кюн окъуна белгили 
боладыла, дегенди. Ол къол 
кётюргенлени ГАЗ амал бла са-
нау жангылычланы не къадар 
аз ычхындырыргъа себеплик 
этгенин да эсгертгенди. Аны бла 
бирге айырыуланы кезиуюнде 
хайырланылгъан техниканы 
жангырта, игилендире барыргъа 
кереклисин да айтханды.  

Семинар-кенгешде  сёлешген-
ле партияланы  келечилерини 
сорууларына жууапла берген-
диле.

ХОЛАЛАНЫ Марзият.
Суратны автор алгъанды.

Законодательствода жангылыкъла 
ишни женгиллетирикдиле

Президиум.Президиум.

саны он процентге кёбейген-
ди. Сют бла эт малчылыкъ-
ны айныууна юсюбюздеги 
жылны аллындан бери 229 
миллион сом субсидияла 
жиберилгендиле. Къумалы 
малчылыкъгъа уа жылны 
ахырына дери 104 миллион 
сом берилликди.

Кенгешге келген «Рос-
сейни эл мюлк арасыны», 
«КъМР-ни ветеринар управ-
лениясыны», республиканы 
эл мюлк илму-тинтиу инсти-
тутуну эм башха учреждени-
яланы бла ведомстволаны 
башчылары да отчётла этген-
диле. Жыйылыуну ахырында 
Тембулат Эркенов бери кел-
генлени агропромышлен-
ный комплексни айнытыугъа 
кючню-къарыуну аямай иш-
лерге чакъыргъанды. Респу-
бликаны эл мюлк бёлюмюню 
жетишимлери жаланда аны 
хайыры бла кёбейирикдиле, 
деп белгилегенди вице-пре-
мьер.

УЛБАШЛАНЫ Мурат.

Къулий улу айтханыча, республи-
када аварияланы уллу къаууму жол-
ла   осал боладыла. Сёз ючюн, ал-
гъаракълада Бахсан районда жол 
бузулгъаны ючюн авария болгъан-
ды, анда эки адам  ёлгенди.  Битеу 
да бирге уа жолну тапсызлыгъыны 
хатасындан 136 ДТП болгъанды.

 Валерий Ханафиевич башха 
проблемаланы, ол санда парков-
кала жетишмегенлерини,  штраф 
стоянкала къуралмагъанларыны, 
«Къоркъуусуз шахар» система 
битдирилмегенини юслеринден да 
айтханды «Жартылыкъла кёпдюле, 
алай ГИБДД жууаплылыкъны баш-
халагъа аталыргъа излемейди, биз 
борчубузну ангылайбыз», - дегенди 
сёзюню ахырында.

Докладчыгъа соруула кёп эди-
ле. Жамауат палатаны келечиси 
Анатолий Канунников, водитель-
ле светофорну жорукъларына  
бойсунмагъанларын белгилеп, 
ингирде, машинала бютюнда кёп 
болгъан заманда, аланы къатында 
инспекторла нек турмайдыла деп 
соргъанды. Къулий улу инспектор 
бармыды, жокъмуду, анга да къара-
май, водительле барысы да низам 
бойсунургъа борчлу болгъанларын  
ангыларгъа кереклисин чертгенди. 

Чеченланы Ануар а, пассажир 

Жолда къоркъуусузлукъну хайырлы амалларын излегендиле
Ахыры. Аллы 1-чи бетдеди. транспортну водительлерини ха-

тасындан 14 авария болгъанын 
эсгертип, аны сылтауларын билирге 
сюйгенди. Инспектор айтханыча, ала 
асыры терк баргъандыла неда руль 
артына кеф болуп олтургъандыла. 

Республикада адамланы жюрют-
ген пассажир транспортда халны 
юсюнден КъМР-ни транспорт ми-
нистрини орунбасары Арсен Кудаев  
доклад этгенди. Ол оюм этгенича, 
пассажир транспортда аварияланы 
асламы водительле ахчагъа жан 
атханларыны хатасындан болады-
ла. Халны тапландырыр ючюн а, 
таксиледе, маршрут транспортда, 
автобуслада тахографла (машинаны 
болумун жаздырып тургъан прибор-
ла) салдырыргъа керекди. 

Кудаев таксилени ишини юсюнден 
да айтханды. Ол билдиргенича, , 
адамланы законлагъа бузукълукъ 
этип жюрютгенле официальный 
службаладан 5 кереге кёпдюле. Ол 
да аварияланы кёбейтиуге себеплик 
этеди. Сёз ючюн, 10-чу октябрьде 
таксистни хатасындан тёртеулен 
ёлгенди, ол санда водитель кеси да. 
Тинтиуледен ачыкъланнганыча, ол 
правола алгъанлы жаланда тёрт ай 
озгъан эди, алай водитель стажы юч 
жылдан аз болгъан адам пассажирле 
жюрютюрге эркин тюйюлдю.

Жашны биргесине путевой листи 
жокъ эди, ол а медицина къараудан 

ётмегенине шагъатлыкъ этеди.  Ма-
шинаны жюрютгенли озгъан тёрт  
айны ичинде анга 19 тазир салынн-
ган эди. 

Жыйылыуда Север-Кавказ феде-
ральный округда Ространснадзорну 
КъМР-де управлениясыны башчысы-
ны орунбасары Владислав Коготы-
жев, КъМР-ни билим бериу эм илму 
министрини орубасары Валентина 
Наразина, Жол мюлк жаны бла къы-
рал комитетни башчысыны экинчиси  
Юрий Харченко, Катастрофаланы 
медицинасыны арасыны башчысы 
Алим Карданов, Нальчик шахарны 
администрациясыны башчысыны 
орунбасары Виктор Сорокин да сё-
лешгендиле. 

Ала республикада жолланы ас-
ламы шёндюгю излемлеге келиш-
мегенлерин, жолда жюрюуге къа-
тышханланы сабийликден окъуна 
тюз юйретирге кереклисин, жолда 
жюрюуню къоркъуусузлугъу жаны 
бла республикалы программаны 
жарашдырыргъа боллугъун айтхан-
дыла. 

Кенгешни ахырында КъМР-ни Пра-
вительствосуна, Транспорт, Билим 
бериу эм илму  министерстволагъа, 
Жол мюлк жаны бла къырал ко-
митетге, приставланы службасына 
тийишли эсгертиуле къабыл этил-
гендиле.  

ТИКАЛАНЫ Фатима.

Къабарты-Малкъарны гуманитар 
тинтиуле институтуну малкъар тил 
бёлюмюню таматасы, белгили 
тюрколог, филология илмуланы 
доктору, профессор Гузейланы 
Жамал кесини  докладында, Бу-
дайланы Ахматны малкъар тилни 
грамматикасын илму мурдорда 
жарашдырыугъа, устазлагъа шарт 
иши бла болушургъа салгъан къый-
ынын белгилей, былай айтханды:

-Мен ана тилибизни айныу жолун 

Ана тиллени окъутууну
усталарын хурметлегендиле

десем жангылмам. Фонологияны бла 
фонетиканы бир бирден айырып, 
тилни айнытыугъа аныча  юлюш 
киши да къошалмагъанды. Анга 
бир-бирле  жаланда методистди деп 
къарайдыла. Ол алай  тюйюлдю. 
Аны программаларына кёре окъу-
табыз бюгюнлюкде да Къарачайда, 
Малкъарда да. Мен  кесими аны 
сохтасына санайма. Меничала  уа эки 
миллетде да кёпдюле.

КъМКъУ-ну педколледжини дирек-
тору, педагогика илмуланы доктору, 
профессор Байчеккуланы Нина,  

филология илмуланы доктору, про-
фессор Кючюкланы Зухура, мал-
къар,  къабарты тиллени окъутууну 
теориясыны эм методикасыны ка-
федрасыны таматасы, филология 
илмуланы кандидаты Ирина Инчиева 
эм башхала юбилейлери белгиленн-
ген педагогланы миллет тиллени 
окъутууда сынауларыны, ана тиллени 

тинтиу иш бла 1959 жылдан бери 
кюрешеме. Аны юсю бла Будайла-
ны Ахматха терк-терк жолугъургъа, 
аны бла сёлеширге тюшгенди. Хар 
тюбешгенибиз сайын андан кёп 
жангы зат билгенме. Анга дери ана 
тилибизни грамматикасыны  фоне-
тикасын шарт ачыкълагъан, илму 
мурдорда ангылатхан болмагъанды 

Бюджетниклени иш хакъларын 
кёбейтирикдиле

Шимал Осетия келе тургъан жылда, республикалы бюджет-
ни проектинде айтылгъанына кёре, бюджетниклени иш хакъ-
ларын кёбейтирге 1,5 миллиард сом берликди. Аны юсюнден 
ИТАР-ТАСС-ны корреспондентине республиканы финанслары-
ны министерствосунда айтхандыла.

Финансланы министрини къуллугъун толтура тургъан Ната-
лья Цареваны айтханына кёре, бюджетниклени иш хакъларын 
онг болгъаны къадаргъа кёбейтирикдиле. «Алай этер ючюн, 
ахча источникле толусунлай хайырланыллыкъдыла. Андан сора 
да, школлада эм школгъа дери билим берген учреждениялада, 
саулукъ сакълау, социальный жаны бла къоруулау культура эм 
башха бёлюмледе тийишли  ишле бардырылгъандыла. Битеу 
ол ишле республикалы бюджетни ахчасы бла этилгендиле»,-
дегенди Царева.

Аны айтханына кёре, 2013 жылгъа эм 2014-2015 жылланы ке-
зиулерине деп жарашдырылгъан планнга кёре, республикалы 
бюджетни файдалары 17 миллиард 223 миллион сом боллукъ-
дула, къоранчла уа 17 миллиард 945 миллион сом болургъа 
керекдиле. Алай бла бюджетге жетишмегени 221 миллион сом 
боллукъду.

Адамла тюшюрген файдалагъа налог салымла кёбейирик-
диле, жоллада жюрюуню жорукъларына бузукълукъ  этгенлеге 
тазирле да алгъындан эсе кёп боллукъдула деген оюм барды, 
ала да казнагъа берилликдиле.

Къарындаш байламлыкъланы 
айнытырыкъдыла

ИТАР-ТАСС-ны корреспондентине Адыгеяны башчысыны 
пресс-службасында айтханларына кёре, Адыгея Республиканы 
эм Больцано-Юг Тироль (Италия) автоном провинцияны оно-
учулары къарындаш байламлыкъланы айнытыргъа деп оноу 
этгендиле. Келишимге Адыгеяны башчысы Аслан Тхакушинов 
эм автонов провинцияны вице-президенти, эл мюлкню эм ту-
ризмни министри Иоханн Карл Бергер къол салгъандыла.

Келишимге къол салыу Юг Тирольдан республикагъа Йо-
хан Карл Бергерни башчылыгъы бла келген специалистлени 
делегацияларыны визитлерини  чеклеринде бардырылгъан-
ды. Андан сора да, мюлк жюрютген субъектлени араларында 
да – туризм эм эл мюлк сфералада - эки келишим къабыл 
этилгенди. Эл мюлкде терек эм  жюзюм бахчачылыкъны, сют 
чыгъарыуну эм аны жарашдырыуну айнытыугъа, жерчиликге 
эм малчылыкъгъа эс бурургъа кереклиси айтылгъанды. Энчи 
алып айтханда, туризмни айнытыугъа этиллик болушлукъ жыл 
узуну ишлеп турлукъ турист эм санаторий объектлени, ол сан-
да  Лагонаки деген тау табийгъат курортну къурауну айтыргъа 
боллукъду.

15 сабий сад 
хайырланыргъа берилликди

Жангы жылны байрамларыны аллында Ростов областьны са-
бийчиклерини бир кесеги жангы сабий садлагъа жюрюп баш-
ларыкъдыла. Регионну правительствосуну пресс-службасында 
ИТАР-ТАСС-ны корреспондентине айтханларына кёре, 15 сабий 
сад хайырланыргъа берилгендиле, 2015 жылгъа дери уа сабий 
садлагъа очередьле толусунлай кетериклликдиле. Сабий сад-
лагъа жюрюрге сюйгенле шёндю 17 минг боладыла.

Губернатор Василий Голубевни башламчылыгъы бла быйыл-
ны ахырына дери Донну районларыны барысыны сайтларында 
электрон очередьле боллукъдула, ол а сабийлени садлагъа 
орнашдырыуда ата-аналадан улутха алыуну къурутурукъду.

- Шёндю областьда 17 сабий сад ишлене турадыла, ала-
дан 15-си быйылны ахырына хайырланыргъа берилликдиле,-
дегенди губернаторну орунбасары Игорь Гуськов. Аны айтха-
нына кёре, жангы оюн оборудованияланы сатып алыргъа да 27 
миллион сом федеральный субсидия берилгенди.

Бек къыйын болум а Дондагъы Ростовну сабий садларында 
къуллукъла бла байламлыды. Шахарны администрациясыны 
башчысыны социальный  ишле жаны бла орунбасары Валенти-
на Леденеваны айтханына кёре, 90-чы жыллада тюрлю-тюрлю 
сылтаула бла 12 минг жерлери болгъан сабий садла жабыл-
гъан эдиле. Энди аланы жангыдан муниципальный иеликге 
къайтарыу ишле бардырыладыла.

Аскерчилеге - тынгылы журтла
Юг аскер округну аскерчилерини жети минг чакълы бир юй-

юрлери быйыл жашау журтла къоллу болгъанларыны къууан-
чларын этгендиле, деп билдиргендиле ИТАР-ТАСС-ны корре-
спондентине округну пресс-службасында.

- Фатарланы кеслери ишлегенден сора да, округну терри-
ториясында болгъан шахарлада да сатып алгъандыла, къы-
рал берген жашау журт сертификатлагъа эм накопительный 
ипотека система бла»,-деп айтхандыла пресс-службада. Анда 
билдиргенлерине кёре, быйыл 5,2 минг аскерчи, Россейни Юг 
жанындан сора да, башха федеральный округлада жашаргъа 
сюйгенлерин билдиргендиле.

Пресс-службада берген шартлагъа кёре, быйылны озгъан 
тогъуз айында Юг-федеральный аскер округну аскерчилери 
накопительно-ипотечный система бла 1,7 минг тынгылы фатар 
сатып алгъандыла. Озгъан жылны тогъуз айы бла тенглешдир-
генде, ол 500 фатаргъа кёпдю. Къуллукъ жашау журт алыргъа 
дегенлени саны да азайгъанды. «Озгъан жылда къуллукъ фа-
тарлагъа минг юйюр кёчген эселе, быйыл а 1,8 минг чакълы 
бир юйюр кёчгендиле, 360 аскерчиге уа, сюйгенлерича, жашау 
журтла сатып алыргъа къырал сертификатла берилгендиле.

Велосипедлеге - 2000 парковка жер
Краснодарда келе тургъан жылны жайына дери 2 минг 

велосипед сыйынырча жерлери болгъан парковкала къурал-

лыкъдыла. «Аллай борч салгъанды шахарны администраци-

ясыны башчысы Владимир Евланов Краснодарда велосипед 

инфраструктураны айнытыугъа жораланнган кенгешде адми-

нистрацияны  къуллукъчуларына»,-дегендиле ИТАР-ТАСС-ны  

корреспондентине мэрни пресс-службасында.

- Аллай жерле шахарны администрациясыны журтларыны, 

социальный объектлени, адамла аслам санда жыйылыучу 

жерлени тийрелеринде къураллыкъдыла,-дегенди крайны ара 

шахарыны башчысы.

Урбанистика жаны бла башламчылыкъ къауумну башчысы 

Дмитрий Валкович айтханнга кёре, ахыр жылланы ичинде 

велосипедле бла жюрюу шахарны орамларында эслене баш-

лагъанды. Краснодарда он мингле бла саналгъан велосипедле 

бардыла, хар жайда уа 5 минг чакълы бир велосипед сатыла-

ды.

2011 жылда шахар терек бахчадан «Хорламны 30-жыллыгъы 

паркдан Къобан Черекни жагъасына дери велосипед жол 

ишлеуню проекти жашауда бардырылгъанды. Мындан ары 

уа велосипед жолла Елизаветск станицадан Краснодаргъа 

запад жанындан кирген жерде, Восточно-Кругликовск, Чер-

касск, Зиповск, Байбаков атлы Ростовха баргъан шосседе, 

Комсомольск микрорайонда жагъаланы кючлендириу ишлени 

бардыргъанда да аллай парковкала къураллыкъдыла.

«Краснодаргъа – ара шахар бет» деген целевой программа-

ны чеклеринде келе тургъан беш жылны ичинде 120 километр 

шахар жолланы ишлер эм жангыртыр мурат барды. Ала  ша-

харны баш объектлерин – сатыу-алыу араланы,  солуу зонала-

ны, социальный объектлени - бирикдирликдиле.

Краснодарда ноябрьде, сезонну бошагъанына жоралап, 

велосипедлени сюйгенлени асламлы санда эришиулери бол-

лукъду.

айнытыуда къыйынларыны юсюнден 
айтхандыла.

Ахырында тукъумну атындан Бу-
дайланы Мухадинни жашы Ахмат 
илму конференцияны къурагъан-
лагъа, анда сёлешгенлеге ыспас 
этгенди. Былайда Ахматны къызы 
Людмилагъа -  филология илму-
ланы кандидатына - энчи ыспас 
этерчады. Ол кёп заманны ичинде 
къурау комитетге хар не жаны бла 
да болушханды. Бек алгъа уа ата-
сыны 85-жыллыгъын белгилеу бла 
байламлы архив материалла жый-
ышдыргъанды, аланы кёрмючюн 
къурагъанды. Жыйылгъанла аны 
ючюн Людмила Ахматовнагъа жю-
рек ыразылыкъларын айтхандыла.   

 Конференция ишин андан сора 
секциялада бардыргъанды.

ТЕММОЛАНЫ Мухадин. 

Будайланы Людмила.Будайланы Людмила.

Ахшыланы юслеринден Тарыхны жашырынлыкълары

Эсде тутуу

Шёндю жашау алай аман да 
тюйюлдю. Жомакъдача, бай 
жашагъанла да бардыла. Аша-
рыкъла  топпа-толу. Кийимлени 
юслеринден айтханда уа, бир 
кюн киймегенлерин экинчи кюн 
киймегенле да аз тюйюлдюле.  
Арбазда уа хар сабий сайын бир  
машина.

Сабий сайын… Жаланда са-
бийле аз бола тебирегендиле 
ансы. Бир, эки неда кёп болса, 
юч сабий таулу юйюрледе марда 
болуп башлагъанды.

Белгилисича, халкъыбызны 
бек къыйын заманларындан 
бири - кёчгюнчюлюк эди.  Жур-

Фюрер эм Ева Браун кесле-
ри кеслерин ёлтюрмегендиле, 
Юг Америкагъа, Тибетге неда 
Антарктидагъа къачып кетген-
диле деген хапарла алгъын да 
чыгъа тургъандыла. Ингилизли 
тарыхчыла Саймон Данстен 
эм Джерард Уильямс кишиге 
бойсунмагъан тинтиуле бардыр-
гъандыла. Ала 5 жылны ичинде, 
жер жюзюнде бармагъан жер-
лери къалмай, дуния бла бир 
шагъатлыкъ этген шартланы, 
документлени тинтгендиле, ол 
кезиуде ишлеге къатышхан, 
кёрген адамла бла ушакъ эт-
гендиле, сорушхандыла. Аланы 
айтханларына кёре, 1945 жылда 
адам улуну жашауунда бек кюй-
сюз мурдарладан бири, къол-
гъа тюшген Берлинден къачып 
къутулгъанды.

«Боз бёрю: Адольф Гитлерни 
къачыуу» деген бестселлер 
китапны орус тилге кёчюрюп 
«Добрая книга» басма чыгъар-
гъанды.

«Къушну» Отлу 
Жерге учханы

Ёмюрде болмагъанча къа-
чыуну Мартин Борман къурап 
бардыргъанды, дейдиле бест-
селлерни авторлары. Нацист 
Германияны оноучуларыны 
ичинде бек кюйсюз эм ангыла-
усуз адам эди ол («Семнадцать 
мгновений весны» деген сери-
алда аны ролюн Юрий Визбор 
ойнагъанды. – Ред.)

1943 жылда окъуна ангы-
лагъан эди ол урушда Россей 
хорларыгъын! Биринчи дуния 
урушдан сора Германияны 
боюнун айтып ангылатмазча 
борчла басхан эдиле. Борман  
къайтып палахха тюшмез ючюн, 
«Къушну учууу» деген операци-
яны жарашдыргъан эди. Анда 
айтылгъанына кёре, немислиле 
ууучлагъан къыралланы тонап 
жыйгъан алтынны эм башха 
багъалы затланы битеу дунияны 
«шош гаваньларына» элтирге, 
алада букъдурургъа керек эди. 
Ол ырысхы къылыкъсыз уллу 
эди!

Борманны уллу жашырын-
лыкъда сакъланнган экинчи 
операциясы «Отлу Жер» эди – 
Гитлер къоркъуусуз жашау этер-
ча эм андан Германияны эмда 
нацизмни аякълары юслерине 
салыугъа оноу этерча жер бла 
жалчытыу эди. Борман адамы 
бек аз болгъан, Чилини бла Ар-
гентинаны юг жанларында, Ан-
глияны жеринден эсе тёрт кере 
уллу территорияны сайлагъан 
эди! Тюзюн айтсакъ, ол Латин 
Америкада Германияны коло-
ниясы болуп тургъан жер эди. 
1943 жылда Аргентинада власть 
алышынады. Жангы низам на-
цистле жанлы эди. Полковник 
Перонну, артда диктатор бол-
лукъ адамны жашауун ырысхы 
бла немисли разведка жалчыта 
эди. Немислиле халкъланы 
тонап жыйгъан, шёндюгю багъ-
ала бла алып айтсакъ, 50 мил-
лиард доллар багъасы къуру 
алтынны Борман Аргентинагъа 
ийген эди, дейдиле Данстен бла 
Уильямс. Андан сора да, плати-
на, багъалы ташла, алтын ахча-
ла, сыйлы суратла, акцияла эм 
облигацияла. Анга СС-ни груп-
пенфюрери, гестапону башчы-
сы – Ючюнчю рейхни жашырын 
къырал полициясыны бачамасы 
Генрих Мюллер («Семнадцать 
мгновений весны» сериалда 
къартайгъан Мюллерни ролюн 
Леонид Броневой аламат иги 
ойнагъанды).

1945 жылда 28-чи апрельде 
кече ортасында Гитлер, сюйген 
овчарка ити Блонди эм Ева 
Браун бла бирге, эсэсовчула 
ашырып, «Фюрербункерден» 
чыгъып, жашыртын жол бла Бер-
линни метросуна кирген эдиле. 
Жер тюбюнде жетикилометрлик 
жолну, тобукъгъа жетген суу-
ну жырып, топланы атылгъан 
тауушлары да къулакъларын 
зынгырдата, чыкъгъан эдиле 
башына. Танк бла аэродромгъа 
атылыу… 30-чу апрельни кече-
синде 4 самолётну алышынды-
рып, Канары айрыкамлагъа, 
нацистлени «Винтер» деген, бек 
жашырынлыкъда болгъан объ-
ектлерине тюшген эдиле.

Борман бла Мюллер а Бер-
линде къачхынчыланы ызларын 
кетериу бла кюреше эдиле ол 
кезиуде.  «Фюрербункерге» 
бачаманы двойниклерин эм 
тос къатынларын олтуртхан 
эдиле. Густав Вебер Гитлерни 
1944 жылны 20-чы июлюндан 
башлап алышындыра тебиреген 
эди, аны жашаууна сугъанакъ-
лыкъ этип, жаралы этгенле-
ринден сора. Аланы бир бирге 
асыры бек  ушашлыкълары 
бачаманы къатындан кетмей 

Уллу юйюрню 
къадары

школну бошагъанды. Къулбай-
ланы Зекерияны жашы Алибий-
ге эрге барады. Аланы сегиз 
сабийлери болгъанды. Алибий 
Уллу Ата журт урушха да къа-
тышханды. Сюргюнню да сы-
нагъанды. Андан къайтхандан 
сора 80-чи жыллада ауушханды. 
Наибхан а сюргюннге дери кол-
хозда ишлеп тургъанды.

Ючюнчюлери  Къуба дий, 
бийик, ариу, чырайлы жаш 
болгъанды. Урушну биринчи 
кюнлеринде, къауум кере ауур 
жаралы болуп, андан ары уруш 
этерге жарамай, аскерден эр-
кин  этилип, юйюне жиберил-

чюлюкден къайтхан-
дан сора Адилбий 
Бабугентде школну  
директору да болуп 
тургъанды. Къауум 
жылны  Къашхатауда 
школда устазлыкъ 
этгенди.

Адилбийден сора 
Къыргъый урушну 
аллында жыллада 
Токумаланы Махтиге 
эрге барады. Махти, 
къазауатха кетип, ан-
дан къайтмайды. Бир 
къызлары бар эди 
да, анасы битеу жа-

тундан  да айырылып, юзюлген 
минчакълача, тыш жерледе, 
башха халкъланы ичлерин-
де,  бирер жерге чачылып баш 
къайгъы гыржын болуп къал-
гъанда да, юйюр къурауну, 
сабий ёсдюрюуню бир да унут-
магъанды. Бу хапарыбызда кёп 
сабийли бир юйюрню юсюнден 
айтайыкъ.

Жыйырманчы ёмюрню ал 
жылларында къашхатаучула Хо-
ханаланы Тыкайны жашы  Хажи-
батыр бла Чеченланы Юйкъулну 
къызы Хулимат бир юйюрлю 
болгъан эдиле.

Быланы жашдан – къыздан 
да онтёрт сабийлери болады. 
Тёртюсю гитчелей ёлгендиле, 
къалгъанларын а ёсдюргенди-
ле. Биринчи сабийлери - Са-
фарбий 1910 жылда туугъанды. 
Элде школну бошагъандан сора 
Нальчикде Ленинчи окъуу ша-
харчыкъда окъугъанды. 

Аны тауусхандан сора, туугъ-
ан элине къайтып, устаз болуп 
тургъанды. Жарсыугъа, жаш-
лай  ауруп, юйдегили болгъунчу 
ёлгенди.

Аны гитчеси Наибхан элде 

генди. Келгенлей, юйдегили да 
болады, юч айдан немислиле  
Къашхатауну аладыла. Къуба-
дий партизанлагъа къошулады. 
Бир кере элге келгенлей, не-
мислиле тутуп, аны  да, Токума-
ланы Мурадинни да Нальчикге 
ашырадыла.

Анасы Хулимат, жашын кёре 
баргъанлай, аны да тутадыла. 
Экинчи кюн эгечлеринден бири 
барады. Ол да тутулады. Би-
раздан тиширыуланы иедиле. 
Къубадий бла Мурадинни уа 
Нальчик аягъында ёлтюрген 
эдиле. Немислиле кетгенден 
сора  жууукълары келтирип, 
Къашхатауда асырагъандыла.

Къубадийни гитчеси  Адилбий 
да урушха къатышханды. Жаяу 
аскерлени училищелерин бо-
шап офицер чынны алгъанды. 
Сууукъ ётдюрюп, аякълары ау-
руп, кёп къыйналып тургъанды. 
Азияда тургъан жерлеринде 
прокурорну болушлукъчусун, 
татарлы тиширыуну алады. 
Артда, таулугъа эрге баргъанса 
деп, аны ишинден да эркин эт-
ген эдиле. Болсада  ала бирге 
жашап тургъандыла. Кёчгюн-

шауун анга жоралайды. Экинчи 
кере юйюр къурамагъанды. 
Эрине кертичилей къалгъан-
ды. Азиядан къайтхандан сора  
Къашхатауда ауушханды.

Аны гитчеси Сууапхан да 
урушну аллында жыллада эрге 
баргъанды. Баш иеси Бёзюла-
ны Азнор, урушха кетип, андан 
къайтмагъанды. Ол  бир къыз 
бла жаш ёсдюргенди. Кёп жыл-
ланы Къашхатауда фельдшер – 
акушер болуп ишлегенди.  Элде, 
районда да даражасы жюрюген 
хурметли адам эди. Кеси уа, ар-
тыкъ кёп жашамай, 1964 жылда 
дуниясын алышханды.

Андан сора Забитхан барады. 
Ол шёндюгю  «Заман», алгъынн-
гы «Коммунизмге жол» газетни 
баш редакторуну заместители 
Малкъондуланы Хамитни юй бий-
чеси  эди. Ала да эки къыз бла эки 
жаш ёсдюргендиле. Нальчикде 
жашагъандыла. Забитхан  кёп 
жылланы кондитер болуп ишле-
генди. 2005 жылда ауушханды.

Къызланы гитчелери Маруся 
бла Соня, кёчгюнчюлюкню ке-
зиуюнде узбекли жашлагъа эрге 
барып, анда къаладыла. Ала да 

дунияларын алышхандыла.

Кёчгюнчюлюкню кезиуюнде 
Хоханаланы юйюрлери Къыр-
гъызстанны Жалалабад об-
ластыны Ленин районуну Масы 
элине тюшгенди. Ол Къыргъыз-
станны жери болгъанлыкъгъа, 
анда узбеклиле кёп жашай эди-
ле. Къызла да узбекли жашла 
бла анда шагъырей болгъан-
дыла.

Юйюрде бек гитче Хакимди. 
Ол 1955 жылда школну бошап, 
жашау жолуна усталыкъ сай-
лагъанда, Челябинскеде лётный 
училищеге киреди. Юч жылдан 
аны бошап, Минеральные Воды 
шахарда техник болуп, самолёт-
ланы халларын тинтип, алагъа 
ремонт этип тургъанды. Артда 
бортмеханик болуп, ИЛ-14 само-
лётда учханды. 1963 жылда уа 
лётный училищени бошап, лётчик 
болуп, граждан самолётланы учу-
руп тебирегенди. Алгъа 2-чи пилот 
эди. Андан сора уа экипажны 
командири. Пенсиягъа чыкъгъын-
чы, 25 жылны ичинде онеки минг 
сагъат учханды.

Учхан кезиуюнде хауада кёп кере 
къыйынлыкъла сынаргъа тюш-
генди. Бир кере къалын туманда 
къоннган заманда, вертолёт бла 
авариягъа тюшюп, ёлюмден да 
къутулгъанды. 1978 жылда  пен-
сиягъа чыкъгъанды. Болсада 
юйде олтуруп къалмагъанды. Кёп 
жерледе уруннганды, республика-
ны ДОСААФ-ны  председателини 
экинчиси да болгъанды. Автопарк-
да инженер болуп да ишлегенди. 
Бюгюнлюкде уа юйдеди. Эки 
жашны бла бир къызны атасыды. 
Къашхатауда  жашайды.

Уллу юйюрню аналары Хули-
мат 1952 жылда ауушхан эди. 
Баш иеси Хажибатыргъа экинчи 
кере да къатын аладыла. Ол за-
манда Хохана улугъа жетмиш 
жыл чакълы бола эди. Экинчи 
юйдегисинден да аны Юра деп 
бир жашы барды. Алай бла Ха-
жибатырны эки юйдегисинден 
онбеш сабийи болгъанды. Аланы 
хапарларын айтдыкъ. Кеси уа, 
92 жыл жашап, Азиядан къайт-
хандан сора Къашхатауда аууш-
ханды. Уллу юйюрден Хаким бла 
Юра  Къашхатауда жашайдыла. 
Юра шёндю къурулушчуду.

Алайды да Хоханаланы Хажи-
батырны сабийлери, туудукъла-
ры бизни республикада, Къыр-
гъызстанда да жашайдыла. 
Ёмюрлери узакъ болсун.

ОСМАНЛАНЫ Хыйса.

Гитлер Сталинден эсе 
тогъуз жыл кёп жашагъанды

тургъанланы окъуна ауарагъа 
къалдырып болгъанды. Еваны 
двойниги болгъан эсе да, аны 
киши билмейди. Аны Геббелс 
кесине зауукълукъгъа тутхан 
жаш артисткаланы къауумунда 
эслеген эди. Бункерде Борман 
двойниклеге «некях» этдирген 
эди. Шеф къоркъуусуз жерге 
– Канары айрыкамлагъа жетге-
нини юсюнден хапар келгенлей 
окъуна, Еваны дублёрларын эм 
Блонди овчарканы уа ууланды-
рып, ёлтюрюгюз деп буюргъан 
эди. Гитлерни двойнигин а 
керохдан атып ёлтюредиле. 
Ёлюклени башына чыгъарып, 
кюйдюрюп, кюллерин жерге 
басдырадыла. Аланы артда 
совет солдатла табадыла.

Андан сора Борманны бла 
Мюллерни атлары официаль-
ный историяда айтылмайды. 
Артда, Нюрнберг процессде, 
Борманнга ёлтюрюрге деп за-
очно сюд этилген эди.

Аргентинагъа суу 
тюбюнде жюзюучю 

кеме бла къачыу
Канарыледе «Винтер» деген 

бек жашырынлыкъда болгъан 
базаны нацистле урушну кези-
уюнде хайырланмагъандыла. 
Гитлерге къачаргъа тюшсе, 
«бир кере» хайырланыргъа 
деп къурагъан эди бу объ-
ектни 1943 жылда Борман. 
Гитлер, къатыны эм овчарка 
ити бла былайда U-518 деген, 
суу тюбюнде жюзюучю кемеге 
миннген эдиле. Аргентинаны 
жагъаларына баргъан 8,5 минг 
километрлик жол 1945 жылны 
28-чи июлюнда бошалады. Ар-
гентинаны хауа аскер кючлери-
ни бипланы Адольфну бла Ева-
ны Сан-Рамон деген дачагъа 
тапдырады. Ала мында 8 ай 
жашагъандыла. 46-чы жылда 
мартда ранчода ишлегенлеге 
къонакъла автокатастрофагъа 
тюшюп ёлгендиле, ёлюклери 
адам танымазча кюйгендиле 
деп айтхан эдиле.

Кертиси уа – Гитлерни бла 
къатынын Чили бла чекде 
«Иналко» деген энчи жерге 
ашыргъан эдиле - Анды тау-
ланы этегинде Науэль-Уапи 
кёлню жагъасына. Кёлню эки 
айрыкамы Гитлерни юйюн 
толусунлай адам эслемезча 
жаба эдиле. Юйде он отоу, 
башха журтла да бар эдиле. 
Бетондан ишленнген причалда 
гидросамолёт учаргъа хазыр 
болуп туруучу эди. Тёгерекдеги 
агъачлы дуппурлада нацистле-
ни къарауул постлары ранчону 
тийресинде жерлеге, хауагъа, 
суулагъа да бек сакъ къарай 
эдиле. 

1955 жылгъа дери «Иналко» 
Гитлерни баш резиденциясы 
болуп тургъанды. Алгъа мында 
жашау къачхынчылагъа жан-
нет кибик окъуна кёрюннген 
эди. Жайда ала кёлде жуууна 
эдиле, къышда уа тау курортда 
лыжала бла уча эдиле. Гитлер 
бла къатыны, къалауурлары 
бла бирге, ол тийредеги шахар-
чылагъа айланып, Германия 
ууатылгъандан сора Аргенти-
нагъа къачып келген кёпле бла 
тюбеше эдиле.

1948 жылда Борман да, Мюл-
лер да келген эдиле Арген-
тинагъа, Европада жашырын 
ишлени толу тамам этгенден 
сора. Борман «Иналкогъа» 
«Августин ата» деген ат бла 
бабас кийим кийип келеди. Ый-
ыкъ чакълы бир туруп, дуния 
башында нацизмни къолдан 
ычхындыргъанын артха къай-
тарыуну уллу планлары бла 
Гитлерни кёллендиреди.

Алай эсе да, 50-чи жылланы 
аллында «Тёртюнчю рейхни» 
юсюнден мурат аз-аздан ёчю-
ле башлагъан эди. Кёп нацист 
жангы жашау къураргъа баш 
атхан эдиле. Хорланнган бача-
ма эм ууатылгъан идеология 
ючюн ишлерге керекди деген 
чакъырыула энди бир кишини 
да кёллендирмей эдиле. Ева 
да абызыраулу эди. Жабыулу 
компанияланы сюйюучю ти-
ширыу чекленнген арбазда 
жашаудан эригеди. Адольф а 
дайым да ауруй эди. Аны ёхтем-
лиги элде жашау этиуде эм эки 
сабийчикге къарауда тас болуп 
кетген эди (хау, бестселлерни 
авторлары айтханларына кёре, 
фюрерни эки сабийи болгъан-
ды ол кезиуде!).

Ева терк-терк айлана баш-
лагъан эди ахыр кезиуде кеси. 
Эштада, 1952 жылда Гитлер-
ден ахыры бла айырылып, 
къызлары бла бирге Неукен 
шахарчыкъгъа кёчген болур 
эди. Анга 42 жыл бола эди ол 
кезиуде, Гитлерге уа – 65 жыл. 

Борманны адамлары уа аны 
кёз туураларындан ычхындыр-
май тута эдиле. 

Борман кеси да къойгъан эди 
политиканы. Дуния кенгликни 
бизнесмени болуп – фюрерни 
энчи казначысы болуп иш-
легени бошуна кетмеди да! 
Гитлерге келиуюн, барыуун да 
азайта башлады. Аслам зама-
нын Аргентинаны ара шахары 
Буэнос-Айресде ётдюрюучю 
эди. Мында рефрижераторла 
чыгъаргъан компанияны къа-
нат тюбюнде ахча бла байлам-
лы операцияланы бардырып 
тургъанды. Аргентинаны пре-
зиденти Перон бла да тюбеше-
тюбеше. Аны айтханын этип, 
Перон жер тюбю бла доклагъа 
(кемеле тохтаучу жерлеге) 
дери баргъан жолла ишлеген 
эди. 1955 жылда, Аргентинада 
низам тюрлендирилгенде, ол 
жолла бла къачып къутулгъан 
эди президентни тоханасын-
дан. Докладан аскер кемеге 
минип, Парагвайгъа къачхан 
эди Гитлерча. Немисли фю-
рерден башхалыгъы – артда 
къайтып келип, къырал башчы 
болгъан эди.

«Ла-Клараны» 
тутмагъы

1955 жылда низам тюрлен-
дирилгенден сора Борман 
Гитлерни Патагонияны адам аз 
болгъан жериндеги «Ла-Клара» 
деген поместьеге кёчюрген 
эди, биргесине энчи врачын 
Отто Леманны эм шапасы 
Генрих Бетни къоюп. Шефине 
Перон къачхандан сора Арген-
тинада нацистлеге жашау онг 
болмагъанын ангылата. Фю-
рерни къайгъысы уа энди поли-
тика тюйюл эди. Паркинсонну 
аурууу къыйнай башлагъан 
эди аны, кеч уяныучу эди. Тюш 
аллында, жангы овчарка ит 
бла, ёлген итлеринича Блонди 
аты болгъан ит бла, таза хауада 
айланыучу эди. Сора ингирге 
дери солуучу эди. Ингирде уа 
доктор эм шапасы бла «ишчи 
кенгешни» бардырыр эди-не 
айтханын, не къойгъанын бил-
мей, болгъан, болмагъан ишле-
ни юслеринден тохтай билмей. 
Бир-бирде уа эрттен 3-4 сагъат-
ха дери. Доктор Меман алагъа 
«къысталгъан серрайла» деу-
чю эди, дуниядан бир жанында 
къалгъанла, деп. Анда-санда 
Гитлер аз заманчыкъгъа ти-
рилген да этгенди. Жылла уа 
мёхеллик болумда ёте эдиле 
бири бирини ызындан.

1962 жылда аны бетини бир 
жаны къурушады. Олтуруп, 
сагъатла бла къарап туруучу 
эди ол кёлге эм таулагъа. Бир 
бёлек кече кёрюнюп турдула 
ачыуланнган бетле, ёлюкле-
ден толу аулакъла, сора, ала 
сау болуп, къалтырай тургъан 
къолларын анга созуп, дау 
этгенча кёрюне эдиле. Ол бир 
кесекге кючден жукълаучу эди, 
ашаргъа да унамай, заманыны 
асламысын жиляу бла, сабий 
заманын эсге тюшюрюу бла 
оздура эди.

1962 жылда 12-чи февральда 
тюшде Гитлер, эсин тас этип, 
ваннагъа ауады. Андан юч сагъ-
ат озуб а, инсульт болады. Сора 
сол жаны тохтайды, бир кесек-
ден а мыртыскы жукъу къысады 
аны. 1962 жылны 13-чю февра-
лында кюндюз юч сагъатда док-
тор Леман пациент ауушханын 
билдиреди. Бир кесекчикден 
анга 73 жыл толлукъ эди.

Фюрер ёлгенден сора аны 
опекунлары къоркъуулу шагъ-
атла болургъа боллукъ эдиле. 
Генрих Бете, докторну дневни-
гин эм башха документлени да 
алып, къачып кетеди. Ызы бла 
Хуан Павловски болады. Па-
тагонияда Калета-Оливия де-
ген шахарчыкъда 1977 жылда 
ёледи ол. Доктор Леман а тас 
болуп къалгъан эди. Эштада, 
Борманны буйругъу бла ёлтюр-
ген болур эдиле аны. 

«Боз бёрю» деген романны 
авторлары айтханнга кёре, Бор-
ман бла Мюллер 1980 жылда 
Аргентинада жашап тургъан-
дыла. Къайда эм къалай ёл-
генлерини юслеринден хапар 
жокъду. 1900 жылда туугъан 
бу эки нацист да ызларын уста 
жашыра билгенле эдиле. Ева 
Браунну эм аны къызларыны 
юслеринден да хапар жокъду. 
Эштада, сау болмаз, анга шён-
дю 100 жыл боллукъ эди. Аны 
ыннасы 96 жыл жашап ёлген 
эсе да. Фюрерни наследни-
клери уа, эштада, Аргентинада 
неда башха жерледе жашап 
тура окъуна болурла.

Ахыры 4-чю бетдеди.

Ортада олтургъанла Хоханаланы Хажибатыр бла аны юй бийчеси Хулимат сабийлери, туудукълары бла. Ортада олтургъанла Хоханаланы Хажибатыр бла аны юй бийчеси Хулимат сабийлери, туудукълары бла. 

Хоханаланы Хаким.Хоханаланы Хаким.

Нальчикде паркда политика 
репрессиялагъа тюшгенлеге эс-
гертме боллукъ жерде 30-чу ок-
тябрьде христиан, муслийман 
динни, политика репрессиялагъа 
тюшгенлени республикалы жама-
уат организацияларыны, Нальчик 
шахарны администрациясыны 
келечилери, жаш тёлю, къый-
ынлыкъланы кеси башлары бла 
сынагъанла жыйылгъан эдиле.
Ол къыйынлыкъланы сынагъан-
ланы тизмелери бла эсгертме 
боллукъ жерде христиан, ислам 
динни келечилери дууа окъудула, 
ала тутмакълада жан бергенлени 
эсде тутаргъа керегини юсюнден 
айтдыла.

Ызы бла Политика репрес-
сиялагъа тюшгенлени респу-
бликалы организацияларыны 
координатору, журналист Бот-

таланы Мухтар сёлешеди.
- Репрессиялада адамы ачы-

магъан алай кёп юйюр болмаз. 
Быллай кюнню унутургъа жа-
рарыкъ тюйюлдю. Тюненесин 
унутхан, бюгюнлюкде да сокъур 
адамчады, - дегенди ол.

Ызы бла алайда жыйылгъанла 
замансыз дунияларын алышхан-
ланы эсгере, бир минутну шош 
турдула.

Политика репрессиялагъа 
тюшгенлени республикалы ор-
ганизацияларыны председа-
тели Къожакъланы Надежда 
Россейни, бизни республиканы 
правительстволары, аланы иш-
леринде болгъан жарсыулагъа эс 
буруп, болушуп башлагъанларын 
чертгенди.

Нальчик шахарны администра-
циясыны келечилерини атындан 

жыйылгъанланы аллында Бачи-
ланы Анжела сёлешди.

Нальчикде килисаны дин къул-
лукъчусу отец Валентин Соловки-
леде битеу дин конфессияланы 
келечилери болгъанын, диннге 
къуллукъ этгенле ол къыйынлыкъ-
ланы бютюн бек сынагъанларыны 
юсюнден айтды.

Озгъан ёмюрде адамлагъа 
къаллай къыйынлыкъла сынат-
ханларына жаш тёлю бютюн 
эс буруп тынгыладыла. Ол кюн 
эсгертме боллукъ жердеги ташха 
гюллени КъМКъУ-ну медицина 
факультетини экинчи курсуну сту-
дентлери, ол къыйынлыкъланы 
ёз башлары бла сынагъанла да 
салдыла.

Къаракъызланы Азиза бизни 
бла ушагъында былай дегенди:

- Мен тогъузунчу классда окъуй 
тургъанда, орамда тутуп кетип, 
тёрт жылгъа Норильскдеги ни-
кель-вольфрам заводха жиберген 
эдиле. Не терслигим болгъанын а 
бюгюн да билмейме. Анам Геля-
станланы къызы болгъанды, аны 
алты къарындашын, эгечин да 
кулаклагъа санап тутханларындан 

сора кезиу манга жетген болур 
эди. Былайда айтылгъаныча, кёп 
тюрлю сылтаулары бла менича 
тутулгъанлары болмагъан хазна 
юйюр болмаз эди. 1947 жылда 

Энди бир инсан да
сынамасын

башыма эркин этгенликге, мал-
къарлыланы кёчюрген жерге 
ашыргъан эдиле. Энди биз сы-
нагъанны бир инсан да кёрмесин.

МАМАЙЛАНЫ Алий.

Солдан онгнга: Ботталаны Мух-
тар, Къожакъланы Надежда, 
Ахматланы Назир.

Къаракъызланы Азиза. 

КъМКъУ-ну студентлери эсгертме КъМКъУ-ну студентлери эсгертме 
боллукъ жерге гюлле саладыла.боллукъ жерге гюлле саладыла.

дейдиле «Боз бёрю» деген документли китапны авторлары.



Номерге графикге кёре
 19.00 сагъатда къол салынады.  

20.00 сагъатда къол салыннганды 

Наркотиклеге къажау кюреш

СПОРТ

Майский шахарда боксдан 
жаш тёлюню бла сабийлени 
араларында Къазакъ оюнла-
ны кубогу ючюн матч тюбеши-
уле болгъандыла. Аны ючюн 
Псыгансу элни бла Май район-
ну командалары эришгендиле. 

Аны КъМР-ни Любитель 
боксдан федерациясыны Май 
районда бёлюмю къурап бар-
дыргъанды. Кубокга 36 спорт-
чу къатышхандыла. Бу жолгъу 
тюбешиуледе, псыгансучула 
кючлюрек болуп, 14:4 эсеп бла 
хорлагъандыла. Къалай-алай 

Тютюнча ичилген, адамны башын 
хайран этген затла саулукъгъа уллу 
заран келтиредиле. Россей Федера-
цияны жеринде ол тюрлю уулу затла 
быллай атла бла жюрютюледиле. 
Spice, Spice Cotd, Zoom, GehIE BLEИD 
эм дагъыда башхала.

Ала розница сатыу-алыуну объект-
лерини, интернет-тюкенлени юслери 
бла да жайылыргъа боллукъдула. 
Аны бла бирге уа, тютюнча ичилген 
затланы сотовый связьны сетьлери 
бла реклама этген шартла тюбейдиле. 
Аланы алгъанла эм  жибергенле ким-
ле болгъанларына шагъатлыкъ этген 
бир тюрлю документ изленмейди. 
Ала юйлени хауаларын ариу этерге 
хайырланнган затлача да сатыладыла.

Саулукъ сакълауну органлары-
на белгили  болгъанларына кёре, 
тютюнча ичилген затланы хайыр-
ланнганладан кёпле ууланнганлары 
шартды. Аланы законсуз сатханланы 
жолларын кесер ючюн, РФ-ни Пра-
вительствосуну 2009 жылда 31-чи 
январьдан 1186-чы номерли бегими 
бла бир-бир бегимлерине тюрлениуле 
кийирилгендиле.

Тютюнча ичилген уулу затланы 
эркинсиз сатыу бла байламлы иш 
этгенле барысы да уголовный жууапха 
тартыладыла. Ол тюрлю аманлыкъ 
этгенле 20 жылгъа дери тутмакълыкъ 
сынаргъа боллукъдула.

Жаш адамла, школчула эслеринде 
тутсунла, тютюнча ичилген затланы 

АБШ-ны  президенти Джон Кеннеди 
1962 жылда октябрьде америкалы 
халкъгъа айтхан сёзюнде Кубагъа 
чабыуул этерге хазыр болгъанын 
билдиреди. Кертисин айтханда, ол 
тюрлю ишни ючюнчю дуния урушну 
башланыууна санаргъа боллукъ эди.

Кариб къытлыкъны юбилейини ал-
лында, битеу жер башында жашаугъа 
уллу къоркъуу чыкъгъан замандан 
бери 50 жыл толгъандан сора, ол тюр-
лю ишни кёп жашырынлыкъларыны 
юслеринден тюз хапар айтылады. Бу 
тюрлю шартла Массачусетс штатда 
президент библиотекада табылгъан-
дыла.

«Мени ата журтлуларым, мен, 
жюрегими теренинден бек жарсып, 
антыма кертичиликни сакълай, Куба-
да орналгъан ядро ракеталаны жерни 
башындан къурутур муратда, АБШ-ны 
Аскер-Хауа Кючлерине, тёрели аскер 
сауутланы хайырланыргъа деп буй-
рукъ бергенме», - деп, жазыла эди 
тамата Кеннедини чакъырыу сёзюнде. 
Андан сора да, тюрлю-тюрлю доку-
ментледе да чабыуул этиуню планы 
жазылгъан эди. Анда айтылгъаныча, 
Кубаны территориясыны 500 точка-
сында авиачабыуулланы бардырыр-

Фюрерни 12 
двойниги болгъанды
Тарыхчы Андрей Фурсов:
- Шёндюге дери да урушну ахыр 

кюнлеринде Гитлер кеси кесин 
ёлтюргенине толу шагъатлыкъ 
этген шартла жокъдула. Шарт-
ладыла деп айтылгъан затла, 
ийнанмазча затладыла, Браун 
Еваны ёлюгюню юсюнден хапар-
ла уа – ётюрюкдюле. Гитлерни 
баш сюегини юсюнден хапарла 
да алайдыла. Гитлер кеси кесин 
ёлтюрюрча акъылсыз неда тели 
тюйюл эди, хар затны, болумну 
да эсеплей билген адам эди. 
1943 жылны ортасындан башлап 
Ючюнчю рейхни оноучулары на-
цистлени урушдан сорагъы эко-
номикаларыны бек уллу базасын 
къурауну амалларын этген эдиле. 
Ортакъ адамланы эм структура-
ланы атлары бла минг чакълы бир 
корпорация къурагъан эдиле, ол 
санда 234 – Швейцарияда, 233 – 
Швецияда, 112 – Испанияда, 98 – 
Аргентинада, 58 – Португалияда… 
Ырысхыны банк системалагъа, 
наркотиклени сатып алыугъа, 
сатыугъа сала эдиле. Нацистле 
кеслерини политика эм тасхачы 
структураларын къурагъан эдиле.

Америкачыла жаланда «рейх-
ни алтынын» тапхан эдиле, аны 
уа Маршалны планын жашауда 
бардырыргъа жойгъан эдиле. 
«Партияны алтыны» эм «СС-ни 
алтыны» уа тас болгъан эдиле – 
тыш къыраллагъа тапдырылып, 
Тёртюнчю рейхни къураргъа 
къоратылгъан эдиле.

Андан сора фюрер кеси кесин 
ёлтюрлюкмю эди? Аллай болум-
лада Гитлерча къажымагъан 
бачама жашаудан кеси сюйюп 
кетерик тюйюлдю, ахыргъа дери 
тутхан ишин бардырыргъа кюре-
ширикди. Дунияны къырал баш-
чылары уа биле болурму эдиле 
Гитлер сау-саламат болгъанын? 

Урванчылада - къазакъ
оюнланы кубогу

Кеннеди Кубагъа чабыуул 
этерге хазыр эди

гъа белгиленип эди, ызы бла уа кеме-
ле бла 90 минг солдат элтиллик эдиле 
Кубагъа. Эм ахырында уа, ол урушда 
ядро сауутла хайырланылыргъа керек 
эдиле. Алай болса эди уа, сёзсюз, Со-
вет Союз да ол чабыуулгъа тийишли 
жууап этерик эди, алай бла уа жангы 
Армагедон башланырыкъ эди.

Эсге салайыкъ, кариб кризис 1962 
жылда 14-чю октябрьде башланнган 
эди, АБШ-ны Аскер-Хауа Кючлерини 
самолёту-разведчиги, Кубада орта 
узакълыкъгъа учуучу совет ракетала-
ны кёргенден сора. Бу тюрлю аскер 
сауутланы Кубада СССР орнатхан эди, 
нек дегенде ары дери уа америкалы 
аллай ракетала Турцияны север жа-
нында чыкъгъан эдиле.

Кертиди, Кеннеди быллай пред-
ложение этген эди Хрущёвха ол за-
манда: «Кубада ракеталарыгъызны 
кетерсегиз, биз да Кубагъа чабыуул 
этерик эм Совет Союзгъа жууукъ жер-
леде ракеталарыбызны орнатырыкъ 
тюйюлбюз».

Эки къыралны да башчылары ол 
заманда келишим этген эдиле эм 28-
чи октябрьде ракеталарын кетерип 
башлагъан эдиле.

Интернет.

Гитлер Сталинден эсе 
тогъуз жыл кёп жашагъанды

Ахыры. Аллы 3-чю бетдеди.

БилгенБилген  
адамны оюмуадамны оюму

Билмей амаллары жокъ эди.
Гитлер толу ийнанырыкъ тюйюл 

эди ким болса да биреу болушур 
деп. Ол себепден компроматланы, 
техниканы жетишимлерин, дуния-
ны тонап жыйгъан ырысхыны хай-
ырланып кеси кесин жалчытыргъа 
керек эди хар не бла да. Двойни-
клерин хайырланып да. Бир-бир 
шарлагъа кёре, двойниклери 12 
болгъандыла. «Боз бёрю» китап-
ны авторлары айтханларына мен 
терсге санагъан жангыз да бир зат 
барды: ала Юг Америкада тапхан 
«Гитлерге ушаш адам» да двойник 
болур эди, эштада. Гитлер Аргенти-
нагъа барыргъа боллукъ эди, аны 
анда кёрюрге да боллукъ эдиле. 
Алай эсе да, ол башха жерде неда 
башха жерледе жашагъанды. 
«Акъыллы адам ташчыкъларын 
къайда букъдурлукъду? Тенгиз 
жагъасында ташчыкъла ичин-
де», - деп айтхан ушайды да К.Г. 
Честертон.

Официальный версиясы

Андроповну бек 
жашырын «архиви»

Официальный билдириулеге 
кёре, Адольф эм Ева 1945 жылда 
30-чу апрельде бункерде кес-
лери-кеслерин ёлтюргендиле. 
Аланы ёлюклерин терек бахчагъа 
элтип, юслерине бензин къуюп 
кюйдюргендиле эм жерге басдыр-
гъандыла. 5-чи майда СМЕРШ-ни 
къуллукъчулары аланы ёлюклерин 
тапхандыла, ёлюкле ала болгъан-
ларын тохташдыргъандыла. Алай 
эсе да, советлени оноучулары 
анга ишекли эдиле, нек дегенде 
документледе сёз «Гитлерни бла 
Браунну ёлюклерини» юслеринден 
«ала болур эдиле» деп айтылгъа-
ны ючюн. Аланы Германияда совет 
базада жашырын халда асырагъ-
ан эдиле. Геббельсни юйюрюню 
ёлюклери бла бирге.

Жыл озгъандан сора «Фюрер-
бункерни» къатында жангыдан 
излеуле бардыргъан эдиле. Окъ 
тешген, жарты кюйген баш сюекни 
тапхан эдиле, Гитлерники болур 
деген эдиле анга. Ол шартны со-
юзникледен иги кесек заманны 
букъдуруп тургъандыла. Ол жа-

шырын операциягъа НКВД-ны 
Германияда Уполномоченныйи 
генерал Иван Серов кеси башчы-
лыкъ этгенди. 1954 жылда СССР-
ни КГБ-сыны башчысы Серов 
Гитлерни баш сюегини айтылгъан 
кесегин эм жаягъын Москвада 
энчи жорукъ бла сакъларгъа деп, 
буйрукъ этген эди.

1963 жылда Серовну, Совет 
Союзну Жигити деген атын да 
сыйырып, терс оноу бла отстав-
кагъа жиберген эдиле. Отстав-
кагъа кетген генерал мемуарла 
жазып башлайды. Алада, эшта-
да, Адольфну бла Еваны юсле-
ринден да айтхан болур эди бир 
затла. Адамланы айтханларына 
кёре, аты айтылгъан совет жа-
зыучуладан бири, органлагъа 
къарс къагъыучу Серов бла шуёх 
болады да, мемуарларын мен 
тап жарашдырайым деп алады. 
Алай бла мемуарла тас болуп 
кетгендиле.

1970 жылда совет базаны ГДР-
ни властьларына бере болгъан-
дыла. Андроповну буйругъу бла 
КГБ Гитлерни, Браунну, Геббель-
слени ёлюклерин жокъ этерге 
керек эдиле. Ёлюклени Магде-
бургдан 11 километр узакълыкъда 
Шенебек шахарны тийресинде, 
къалгъан-къулгъанларын кёмюр 
бла бирге уууакъландырып, кюл 
этип, жыйып, Бидериц черекге 
атхандыла.

2009 жылда америкалы тинти-
учюле – археолог, сюекле жаны 
бла специалист Ник Беллантон 
эм генетик Линда Стросбах 
-Гитлерни баш сюегини Москва-
дагъы кесегин тинтгенлерин 
билдиргендиле. Аланы оюмла-
рына кёре, баш сюек 30-40-жыл-
лыкъ тиширыунукъуду, Ева Бра-
уннукъу уа тюйюлдю. ФСБ-ны 
келечилери аланы айтханлары 
ётюрюкдю, къалгъан-къулгъан-
ла кертиледиле, Гитлерни жа-
ягъы ФСБ-ны архивиндеди, аны 
баш сюегини бир кесеги Къырал 
архивдеди, дегендиле.

Жашырынлыкъла тауусуллукъ 
болурламы?

Евгений ЧЕРНЫХ.

Барыбызны да борчубузду
саулукъгъа заранлы болгъанларын, 
алагъа наркотикле да къошулгъан-
ларын. РФ-ни Уголовный кодексини 
228-чи статьясына тийишлиликде, 
ол тюрлю аманлыкъ этген адам кеси 
ыразылыгъы бла наркотиклени эм 
психотроп затланы келтирип бергенле 
эм законсуз наркотикле сатханланы 
ачыкъларгъа болушса, уголовный 
жууапха тартылыудан эркин этиледи.

Наркотиклери болгъан, тютюнча 
ичилген уулу  затланы законсуз саты-
угъа къажау кюреш право низамны 
сакълаучу органланы, ол санда про-
куратураны, баш борчларындан бир-
лериди. Болсада кюч бла бу къыйын 
борчну  тамамларгъа къолдан келлик 
тюйюлдю. Жаланда  къырал власть-
ны, жер-жерли самоуправленияны 
органларыны, жамауатны, асламлы 
информация органланы биригип 
ишлеулери, право билимни ёсдюрюу, 
юйретиу ишни комплекс мадарларын 
хайырланыу бла хорларгъа боллукъ-
ду бу кюйсюз аурууну кенг жайыла 
барыуун.

Аны себепли гражданла наркоти-
клени, ол санда тютюнча ичилген уулу 
затланы, законсуз сатханланы кёрген 
жерлеринде сакъ болуп, аны юсюн-
ден прокуратурагъа, право низамны 
сакълаучу органлагъа билдирселе, бу 
тюрлю аманлыкъны жолун кесиуге 
тийишли юлюш къошарыкъдыла.

       Басмагъа ЛУКЪМАН улу М. 
хазырлагъанды. 

Элбрус районда окъуучуланы 
араларында бардырылыучу тё-
рели спартакиада башланнган-
ды. Анда биринчиле болуп жаш 
шахматчыла эришгендиле. 

Тюбешиуле Сабий эм жаш 
тёлю чыгъармачылыкъны ай-
нытыу араны «Клуб-64» бири-
гиуюнде бардырылгъандыла. 
Жашланы араларында 1-чи 
номерли лицейни келечиси 
Датчиланы Радмин хорлагъан-
ды. Экинчи Тырныауузну 3-чю 
номерли школуну шахматчы-

Волгоградда 18 жыллары 
толмагъан жашланы бла 
къызланы араларында бок-
сдан Россейни биринчилиги 
бардырылгъанды. Анга къы-
ралны 45 регионундан 300-ге 
жууукъ адам къатышхандыла. 

Анда Элбрус районну Жаш 
тёлюню ишлери, физкультура 
эм спорт жаны бла комитети-
ни спорт школуну келечиси 
Ёзденланы Мурат жетишимли 
болгъанды. 94 килограмм ау-
урлукъда 18 спортчу эришген-
диле. Ёзден улу сермеп 135, 
тюртюб а 161 килограммны 
алгъанды. 

Алгъаракъда Мурат Россей-
ни Студент союзуну чемпио-
натыны да доммакъ призёру 
болгъанды. Бюгюнлюкде ол 

Бруцеллёз ауруу буруннгулу 
египетлилеге эм греклилеге эрт-
теден бери да белгили эди, Жер 
орталы тенгизде гитче айрыкам 
Мальтада хайыуанлагъа уллу 
къоркъуулу бу ауруугъа «Маль-
тийская лихорадка» деген ат бе-
рилгенди. 1886 жылдан башлап, 
бу ауруугъа бруцеллёз деп атал-
гъанды. Быллай ат ингилиз алим 
Д. Брюсну аты бла байламлы 
этилип берилгенди: Мальтада бу 
аурууну къозгъагъан микробну ол 
тохташдыргъанды. Ауруу къалай 
чыкъгъаныны тарыхы Мальта ай-
рыкамда 1904 эм 1907 жыллада 
этилген тинтиу ишледе айтылгъа-
ныча, бруцеллёзну чыгъаргъан 
микробла ол жерли эчкилени 
сютлеринде табылгъандыла.

Бруцеллёздан малла эм адам-
ла ауругъанлары да ол заманда 
белгили болгъанды. Адамлагъа 
бу ауруу малладан жукъгъаны 
да ачыкъланнганды, асламы-
сында эскиге айланып, саулукъ 
сакълауда эм малчылыкъда 
къыйын проблемагъа саналады, 
экономика жаны бла уллу хата 
тюшюргенлей турады: Ауругъан 
малладан тёлю бек аз алынады. 
Бу ауруу социальный жаны бла 
да уллу къоранчланы этдиреди. 
Бруцеллёздан ауругъан адамла 
жашауларыны ахырына дери 
сакъатла болуп къаладыла.

Адамлагъа бруцеллёз асламы-
сында къойладан, эчкиледен, ту-

ПРОФИЛАКТИКА

Маллада бруцеллёз аурууну 
кетериуню юсюнден къайгъырыу

уарладан эм тонгузладан кёчеди. 
Северьде жашагъан адамлагъа 
ауруу бууладан жукъгъаны да 
белгилиди. Андан сора да, бру-
целлёз адамлагъа, аз санда 
болса да, атладан, тюеледен, 
якладан, бир-бир башха жаны-
уарладан да тиеди. Адамгъа эм 
къоркъуулугъа къойладан, эч-
киледен жукъгъан бруцеллёзну 
санайдыла. Ол, эпидемия халда 
жайылып, бек къыйын ауруу бо-
луп да къалады. Быллай ауруу 
жай-жаз кезиуде жайылады. 
Тууарладан жукъгъан аурууну 
сезонлары бардыла деп эслен-
мегенди. Бруцеллёз адамлагъа 
тууарладан аланы продуктла-
ры бла кёчеди. Ол адамдан 
адамгъа эпидемия халда хазна 
кёчмейди. Бруцеллала бийик 
температурагъа чыдамсызлады-
ла. Суусун затлада +60 градусда 
30 минутдан, +80-85 градусда 5 
минутдан ала ёлюп къаладыла, 
къайнай тургъан сууда уа ала 
олсагъат окъуна ёледиле. Кюн 
таякъла ачыкъ тийип турсала уа, 
бруцеллала 4-5 сагъатдан сора 
гунч боладыла. Аш-азыкъ зат-
лада ол микробла кёп заманны 
ичинде сакъланадыла. Сууукъ 
температурагъа бруцеллала 
бек чыдамлыдыла. Топуракъны 
ичинде уа ала 100-144 кюнню 
ичинде да жашайдыла.

Бруцеллёзну чыгъаргъан ми-
кробла тюрлю-тюрлю дезинфек-

ция веществоладан бек къоркъа-
дыла: 2-процентли корболовая 
кислоталы раствор, 3-процент-
ли креолин-лизол раствор, 0,2 
– 1-процентли хлор-тытыр эм 
хлоримин раствор бруцеллала-
ны бир ненча минутну ичинде 
ёлтюредиле.

Ауруу эпидемия халда жайылса, 
адамланы эм малланы урлукъла-
нылыуларына уллу чырмау чыгъ-
ады, адамланы ууланыу жаны 
бла къоркъууларын кебейтеди. 
Сёз ючюн, бруцеллала сютде 10 
эм андан да кёп кюнню ичинде, 
бишлакъда – 45 кюнню ичинде, ич 
органлада, сюекледе, шаугютле-
де, ауруу жукъгъан мыллыкланы 
лимфа узеллеринде бир айдан 
артыкъ заманны ичинде, жюнде 
3 айны ичинде жашайдыла.

Малланы иелери (мюлклени 
башчылары, фермерле, арен-
даторла РФ-ни «Ветеринарияны 
юсюнден» законуна тийишлилик-
де ветеринар-санитар жорукъла-
ны толтурур ючюн, толу жууаплы 
болургъа тийишлидиле. Аны бла 
байламлы уа: маллары болгъан, 
аланы сатып алгъан иеле аланы 
ветеринар учреждениялада реги-
страция этерге, хар малгъа бирка 
салдырыргъа, ол тас болмай ту-
рууну жалчытыргъа борчлудула. 

Малланы сатып ала, сояргъа 
бере, жайлыкъгъа ашыра, анда 
ыстауатны тохташдыра, ары-
бери жибере туруп эм малла 

бла байламлы башха ишлени да 
эте туруп, ветеринар службаны 
келечилери шагъатла болургъа 
керекдиле. Ветеринар-санитар 
объектле да кереклисича къу-
ралып болургъа тийишлидиле. 
Андан сора да: 

Жангыдан алыннган малла 30 
кюнню ичинде карантин тинтиу-
ден ётдюрюледиле, тинтиледиле, 
алагъа дарманла салынадыла, 
малланы халлары къаллайла 
болгъанларыны юсюнден вете-
ринар службагъа билдириледи. 
300 санитар эм ветеринар из-
лемле кезиулеринде толтурулуп 
турургъа керекдиле. Маллагъа 
бруцеллёз жайылмаз ючюн, РФ-
ни «Ветеринарияны юсюнден» 
законун толтуруу хар иени да 
борчуду.

Малланы багъыуну жорукъла-
рына бузукълукъ этилиу ючюн, 
эллени администрацияларыны 
оноучуларын бузуу ючюн, про-
филактика эм багъыу ишлени из-
лемлерин толтурмау ючюн, эмда 
аурууну жайылыуун чыгъаргъан 
бузукълукъла ючюн иеле тазир 
тёлерге неда Россей Федераци-
яны шёндю жюрютюлген зако-
нодательствосуна тийишлиликде 
уголовный жууапха тартылыргъа 
керекдиле.

ЖАНИКАЛАНЫ С.Х., 
КъМР-де Къырал

ветнадзор  Управленияны
бёлюмюню начальниги.

болса да, эки къаууму да ахшы 
техника кёргюзтгендиле. Энчи 
чертип 2010 эм 2012 жылла-
да Россейни биринчилигини 
призёрлары Залим Лешкенов 
бла Азамат Кардангушевни 
тюбешиулерин айтырчады. 
Дагъыда былтыр Россейни 
Сауутланнган кючлерини би-
ринчилигинде хорлагъан Алим 
Муков да ахшы техникасы бла 
айырмалы болгъанды. 

КъМР-ни Спорт, туризм эм 
курортла министерствосуну

               пресс-службасы.

Шахмат къангаланы
артларында - школчула

сы Джаппуланы Хажи-Омар 
болгъанды. Ючюнчю жерге 
уа Кёнделенни 3-чю номерли 
школуну окъуучусу Ностуланы 
Махти чыкъгъанды. Къызланы 
араларында уа Кёнделенни бу 
школуну келечиси Диналаны 
Фатима хорлагъанды. Шахар-
ны 3-чю школундан Айыуланы 
Жамиля - экинчи, лицейчи 
Ольга Щетинина уа ючюнчю 
болгъандыла.

Команда зачётда биринчи 
жерде 1-чи лицейди. 

Муратны доммакъ майдалы

Москваны физкультура эм 
спорт педагогика институтуну 
студентиди эм Волгоградда 
да ара шахарны командасыны 
санында эришгенди. 

ТЕМИРЛАНЫ Анатолий.

ДОСААФ-ны Къабарты-
Малкъарда бёлюмю, Ав-
томобиль спортну феде-
рациясы бла бирге, Къа-
барты-Малкъарны биринчи 
президенти Валерий Коковну 

Чемпионатха чакъырабыз
хурметине жоралап, авто-
спортдан регионну чемпи-
онатын бардырлыкъды. Ол 
экинчи ноябрьде сагъат 
онда Абхазия майданда 
боллукъду. 

Билдириу


